
邢特進集題詞
维基文库 � 免费全文 � CC BY-SA 4.0

邢特進集題詞

作者：張溥　明

本作品收錄於《邢特進集》

版本信息

濟陰温鵬，舉鉅鹿魏伯起、河間邢子才為北朝文人稱首，楊遵彦《文徳論》云：「古今

詞人皆負才遺行，唯邢子才、王元景、温子昇彬彬有徳素然。」則温、邢在當日兼以行

顯，非伯起驚蛺蝶比也。子才讀書，五行俱下，獨不喜讎校，曰：「天下書，至死讀不

可徧焉，能始復校。」此言頗疎，率而後世才士間宗其說。余度隋、唐以來至今日，書

籍多子才時更數倍，茍欲徧識，塗必出此，所謂漢髙取天下，得意者闗中耳。置學一奏

事，關典教餘，文無絶殊者，漢賈生、公孫臣等言正朔服色事君相，莫能遵用，太史公

三致慨焉。以元魏靈后之時，子才欲伸其志，予竊難之。異同交安，賢愚並接，抱此天

資，與物無忤，然在坐作表，袁翻怒為小兒言論相輕，崔暹奪其帝，聽甚哉！入世之不

易也。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

